
«2015 – 2021 елларга Татарстан Республикасында коррупциягә каршы сәясәт тормышка ашыру» дәүләт программасы

ДӘҮЛӘТ ПРОГРАММАСЫ ПАСПОРТЫ

	Программаның исеме
	«2015 – 2021 елларга Татарстан Республикасында коррупциягә каршы сәясәт тормышка ашыру» дәүләт программасы (алга таба - Программа) 

	Программаның дәүләт заказчысы
	Татарстан Республикасы Юстиция министрлыгы

	Программаның төп эшләүчесе
	Татарстан Республикасы Юстиция министрлыгы;
Татарстан Республикасы Министрлар Кабинетының 2014 ел, 19 февраль, б-315 нче боерыгы нигезендә төзелгән 2015 – 2020 елларга коррупциягә каршы дәүләт программасы проектын эшләү буенча эшче төркем

	Программаның максаты
	Коррупция сәбәпләрен ачыклау һәм юкка чыгару (коррупцияне профилактикалау), коррупциягә каршы торырлык шартлар булдыру, җәмгыятьтә коррупциягә каршы түзә алмаслык мөнәсәбәт формалаштыру 

	Программаның бурычлары
	1. Коррупциягә каршы тору инструментларын һәм механизмнарын (шул исәптән хокукый һәм оештыру)  камилләштерү.
2. Коррупциягә каршы экспертиза  үткәрү ярдәмендә норматив хокукый актларда һәм норматив хокукый актлар проектларында коррупциоген факторларны ачыклау һәм бетерү, норматив хокукый актлар проектларына бәйсез коррупциягә каршы экспертиза үткәрү өчен шартлар тәэмин итү. 
3. Мониторинг тикшеренүләре үткәрү ярдәмендә коррупция торышын бәяләү.
4. Коррупциягә каршы укытуны һәм коррупциягә каршы пропаганданы активлаштыру, гражданлык җәмгыятенең кадрлар, матди, мәгълүмати һәм башка ресурсларын коррупциягә каршы торуга җәлеп итү
5. Дәүләт һәм муниципаль органнар эшчәнлегенең халык өчен ачыклыгын, һәркем файдалана алырлык булуын тәэмин итү, гражданлык җәмгыяте белән аларның элемтәсен ныгыту, җәмәгатьчелекнең коррупциягә каршы активлыгын стимуллаштыру.
6. Дәүләт һәм муниципаль ихтыяҗларын тәэмин итү өчен товарлар, эшләр, хезмәтләр сатып алуны гамәлгә ашырганда ачыклыкны, намуслы конкуренцияне һәм объективлыкны тәэмин итү.
7. Эшмәкәрлеккә (бизнес-структурага) административ басымны эзлекле киметү.
8. Татарстан Республикасы дәүләт хакимияте органнарының хокук саклау органнары белән үзара хезмәттәшлек нәтиҗәлелеген арттыру.
9. Көнкүрештәге коррупцияне минимальләштерү буенча чараларны көчәйтү.  
10. Дәүләт һәм муниципаль хезмәткәрләрнең коррупциягә каршы тәртипләрен стимуллаштыру

	Программаны тормышка ашыру вакытлары һәм этаплары
	2015 - 2021 еллар. Программаны тормышка ашыру этаплары аерылып тормый

	Еллар һәм чыганаклар буенча бүлеп Программаны финанслау күләмнәре
 
	Татарстан Республикасы бюджеты акчасы исәбеннән  Программаны финанслауның гомуми күләме 49,4412  млн. сум тәшкил итә, шул исәптән:
 (млн. сум)

	
	Ел 
	Татарстан Республикасы бюджеты акчасы 

	
	2015
	5,615

	
	2016
	4,37

	
	2017
	4,915

	
	2018
	8,1529

	
	2019
	8,7141

	
	2020
	8,8371

	
	2021
	8,8371

	
	Искәрмә: Программаны финанслау күләме фараз характерында була һәм Татарстан Республикасы бюджеты мөмкинлекләрен исәпкә алып, ел саен төзәтелергә тиеш

	Программаның максатларын һәм бурычларын тормышка ашыру буенча көтелә торган соңгы нәтиҗәләр (нәтиҗәләрне бәяләү индикаторлары) һәм Программаның бюджет нәтиҗәлелеге күрсәткечләре
	Программаны тормышка ашыру йомгаклары буенча 2021 ел ахырына түбәндәге нәтиҗәләргә ирешү көтелә:
кадрлар сәясәтенә эчке контрольне һәм коррупциягә каршы механизмны керткән Татарстан Республикасы дәүләт хакимияте органнары һәм җирле үзидарә органнары өлеше 100 процентка ирешер дип; 
эшләү стадиясендә аларның проектлары коррупциягә каршы экспертизага тартылган закон һәм башка норматив хокукый актлар өлеше 100 процентка ирешер дип; 
2019-2021 елларда Татарстан Республикасы дәүләт граждан хезмәткәрләрен ротация үткәрү планын үтәү өлеше 100 процент тәшкил итә дип; 
социологик сораштырулар оештыруга дәүләт йөкләмәсе 100 процент үтәлер дип; 
квалификациясен күтәрү узган дәүләт граждан (муниципаль) хезмәткәрләр өлеше ел саен кимендә 33 процент тәшкил итә дип; 
коррупциягә каршы көрәш буенча эшчәнлекне камилләштерү мәсьәләләре буенча методик материаллар белән 100 процент дәүләт органнары һәм җирле үзидарә органнары тәэмин ителәчәк дип;
коррупциягә каршы чаралар уздырылган дәүләт (граждан) хезмәткәрләре, дәүләт һәм муниципаль оешмалар өлеше кимендә 50 процент тәшкил итәр дип; 
дәүләт һәм муниципаль хезмәтләр күрсәтү сыйфатыннан канәгать булган гражданнар дәрәҗәсе кимендә 90 процент тәшкил итәр дип;
 килү урыны буенча «бер тәрәзә» принцибыннан дәүләт һәм муниципаль хезмәтләр алу, шул исәптән дәүләт һәм муниципаль хезмәтләр күрсәтүче күпфункцияле үзәкләрдә файдалана алу мөмкинлеге булган гражданнар өлеше кимендә 90 процент тәшкил итәр дип;
законнар һәм Татарстан Республикасы Министрлар Кабинетының «Татарстан Республикасы дәүләт хакимияте башкарма органнарының «Интернет» мәгълүмат-телекоммуникация челтәрендәге рәсми сайтларының коррупциягә каршы тору мәсьәләләре бүлекләрен урнаштыруга һәм тулыландыруга карата бердәм таләпләрне раслау турында» 2013 ел, 4 апрель, 225 нче карары (алга таба – Татарстан Республикасы Министрлар Кабинетының 2013 ел, 4 апрель, 225 нче карары) белән билгеләнгән таләпләр нигезендә үзләренең рәсми сайтларын мәгълүмат белән тулыландыруны тәэмин итүче дәүләт хакимиятенең башкарма органнары һәм муниципаль районнарының һәм шәһәр округларының җирле үзидарә органнары өлеше кимендә 90 процент тәшкил итәр дип;
дәүләт (муниципаль) ихтыяҗларны тәэмин итү өчен товарлар, эшләр, хезмәтләр сатып алуны оештыру һәм үткәрү өлкәсендә эшчәнлекләренең үтә күренмәлелеген тәэмин иткән дәүләт хакимияте органнары һәм Татарстан Республикасы җирле үзидарә органнары өлеше кимендә 100 процент тәшкил итәр дип;
коррупцияле ситуациягә эләккән эшмәкәрләр өлеше (Татарстан Республикасының социаль-икътисадый мониториг буенча комитеты үткәргән социологик тикшеренүләр мәгълүматлары буенча) 13,7 проценттан артык түгел дип; 
Программа белән каралган контроль тикшерүләрне тормышка ашыру тулылыгы кимендә 100 процент тәшкил итәр дип; 
мәктәпкәчә һәм мәктәп яшендәге балаларның белем бирү оешмаларында законсыз җыюлар очракларында эш итү турында белешмәлекләр алган ата-аналар өлеше кимендә 100 процент тәшкил итәр дип; 
дәүләт һәм муниципаль хезмәт дәрәҗәсен күтәрүгә юнәлдерелгән чаралар ел саен үткәреләчәк дип




